ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՕՐԵՆՔԸ

«ՀԱՐԿԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ

ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հոդված 1. «Հարկերի մասին» Հայաստանի Հանրապետության 1997 թվականի ապրիլի 4-ի ՀՕ-107 օրենքի (այսուհետ` Օրենք)`

1) 11.1-րդ հոդվածը լրացնել հետեւյալ բովանդակությամբ նոր պար​բե​րութ​յուն​ներով.

«Իրավաբանական եւ (կամ) ֆիզիկական անձինք համարվում են փոխկապակցված նաեւ այն դեպքերում, եթե նրանք գործել են համաձայնեցված` ելնելով ընդհանուր տն​տե​սա​կան շա​հե​րից:

Սույն օրենքի, հարկային հարաբերությունները կարգավորող այլ օրենքների եւ այլ իրա​​​վա​կան ակտերի իմաստով իրավաբանական եւ (կամ) ֆիզիկական ան​ձանց` ընդհանուր տնտե​սա​կան շա​հե​րից ել​նե​լով համաձայնեցված գործելու, ինչպես նաեւ սույն հոդվածի երկրորդ մա​սի երկ​րորդ, հինգերորդ կետերով, երրորդ մասի առաջին կետով, չոր​րորդ մասի առա​ջին եւ երկ​րորդ կետերով սահմանված դեպքերում հարկ վճարող​նե​րը ճանաչվում են փոխ​կա​պակց​ված հար​կա​յին մարմնի ղեկավարի որոշմամբ` հիմք ընդունելով երրորդ անձանցից (այդ թվում` պե​​տա​կան մարմին​նե​րից) ստացված կամ օպերատիվ-հետա​խու​զական գոր​ծո​ղութ​յուն​ների արդ​​​յուն​քում ձեռք բերված տեղեկությունները: Սույն հոդվածով սահ​մանված հիմ​քե​րով ըն​դուն​​ված հարկային մարմնի ղեկա​վարի որոշումը չեղյալ կարող է հա​մար​վել միայն դա​տա​​րանի վճռով:»:
2) 22.1-րդ հոդվածում «Ավելացված արժեքի հարկ (կամ դրան փոխարինող հաս​տա​տա​գր​ված վճար) վճարողների (այսուհետ սույն հոդվածի իմաստով` հարկ վճա​րող​ներ)» բառերը փո​խարինել «Հարկ վճարողների» բառերով:

Հոդված 2. Սույն օրենքն ուժի մեջ է մտնում 2011 թվականի հունվարի 1-ից:

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՕՐԵՆՔԸ

«ԱՎԵԼԱՑՎԱԾ ԱՐԺԵՔԻ ՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հոդված 1. «Ավելացված արժեքի հարկի մասին» Հայաստանի Հանրապետության 1997 թվա​կանի մայիսի 14-ի ՀՕ-118 օրենքի (այսուհետ` Օրենք) 3-րդ հոդվածում`

1) երկրորդ մասում «հասույթը» բառից հետո լրացնել «, իսկ Հայաստանի Հան​րա​պե​տու​​թյան օրենսդրությամբ սահմանված կարգով ապրանքների կոմիսիոն հիմունքներով վա​ճառ​քի դեպ​քում` վաճառված ապրանքների ընդհանուր արժեքը (ներառյալ` ԱԱՀ-ն)» բառերը,

2) երրորդ մասում «Սույն հոդվածի առաջին պարբերության դրույթները չեն տա​րած​վում`» բառերը փոխարինել «Սույն հոդվածով սահմանված ԱԱՀ-ի շեմը չի կի​րառ​վում» բա​ռե​րով,

3) երրորդ մասը լրացնել հետեւյալ բովանդակությամբ «ը» եւ «թ» կետերով.

«ը) այն անձանց նկատմամբ, որոնց կողմից «Ներմու​ծում ազատ շրջանառության հա​մար» մաք​սային ռե​ժի​մով առեւտ​րա​յին գոր​​ծունեության (վա​ճառ​քի) նպա​​տակ​նե​րով Հայաս​տա​նի Հան​րա​պե​տութ​յուն ներ​մուծ​ված` օրենքով հաստատված ցան​կում ընդգրկված ապրանք​նե​րի, որոն​ցից ավելացված ար​ժե​​քի հար​կը մաքսային մար​մին​նե​րի կողմից չի հաշվարկվում եւ չի գանձ​​​վում, իրացման գործարքներից առաջացող հարկվող շրջա​նառությունը հաշ​վետու տար​վա որեւէ պա​​հին գե​​րա​զանցում է 1 մլն. դրամը:

Սույն կետով նախատեսված դեպքում անձը համարվում է ԱԱՀ վճարող 1 մլն. դրամի շե​մը գերազանցելու պահից մինչեւ տվյալ օրացուցային տարվա ավարտը` 1 մլն. դրամը գերա​զան​ցող մասի եւ այլ հարկվող գործարքների մասով:

Սույն կետի իմաստով առեւտրական գործունեության (վաճառքի) նպատակներով Հայաս​տանի Հանրապետություն ներմուծված ապրանք է դիտվում այն գույքը, որը առանց օգ​տա​​գործվելու կամ շահագործվելու օտարվել է:

թ) «Հարկերի մասին» Հայաստանի Հանրապետության օրենքի 11.1 հոդվածով սահ​ման​ված` հարկման նպատակով փոխկապակցված համարվող անձանց նկատմամբ:»:

Հոդված 2. Սույն օրենքն ուժի մեջ է մտնում 2011 թվականի հունվարի 1-ից:

Հիմնավորում
«Հարկերի մասին» Հայաստանի Հանրապետության օրենքում փոփոխություն եւ լրացումներ կատարելու մասին» եւ «Ավելացված արժեքի հարկի մասին» Հայաստանի Հանրապետության օրենքում փոփոխություն եւ լրացումներ կատարելու մասին» Հայաստանի Հանրապետության օրենքների նախագծերի փաթեթի վերաբերյալ
1. Իրավական ակտերի անհրաժեշտությունը (նպատակը). Նախագծերի ներկայաց​ման նպա​​տա​կը հարկումից խուսափելու հնարավարությունների սահմանափակումն է:

1.1. Կարգավորման հարաբերությունների ներկա վիճակը եւ առկա խնդիրները. Ներ​​կա​յումս գոր​ծող օրենսդրության համաձայն`
ա) թեեւ «Ավելացված արժեքի հարկի մասին» Հայաստանի Հանրապետության օրեն​​քի 3-րդ հոդվածով սահմանված են տնտեսավարող սուբյեկտների փոխկա​պակց​վա​ծու​թյան որոշ դեպքեր (որոնց պարագայում ավելացված արժեքի հարկով չհարկ​վող շեմը չի կի​րառ​վում), այնուամենայնիվ ուսումնասիրությունները ցույց են տալիս, որ կիրա​ռա​կան հար​թու​թյան վրա տնտեսավարող սուբյեկտները, ունենալով փոխ​կա​պակց​վա​ծու​թյան այլ դրսեւո​րում​ներ (որոնք ներկայումս սահմանված չեն «Ավե​լաց​ված արժեքի հար​կի մա​սին» Հայաս​տա​նի Հանրապետության օրենքով), օգտվում են ավելացված արժեքի հար​​կով չհարկ​վող շե​մից,

բ) ավելացված արժեքի հարկով չհարկվող շեմի կիրառությունը կարող է տա​րած​վել նաեւ այն կազմակերպությունների եւ ան​հատ ձեռնարկատերերի նկատմամբ, որոնք «Ներ​​մու​ծում ազատ շրջանառության հա​մար» մաքսային ռեժիմով Հայաս​տա​նի Հանրա​պե​​տու​թյուն են ներմուծում այնպիսի ապ​րանքներ, որոնց համար մաք​սա​յին սահմանին ավե​​լաց​ված արժեքի հարկ չի հաշ​վարկ​վում եւ չի գանձվում: Խնդի​րը կա​յանում է նրա​նում, որ ներ​կա​յումս կան բազ​մա​թիվ տնտեսավարող սուբ​յեկտ​ներ, որոնք զբաղվում են վե​րո​նշ​յալ ապ​րանք​ների ներ​մուծ​մամբ` միաժամանակ օգտ​վե​լով ավե​լացված արժեքի հար​կով չհարկ​վող շե​մից: Այսինքն, ստացվում է, որ նշյալ տնտե​սա​վարող սուբյեկտները ավե​լաց​ված արժեքի հար​​կի վճարումից ազատվում են ինչ​պես ներմուծման ժամանակ, այն​պես էլ` հե​տա​գա իրա​ցումների փուլում` հարկ​վող շրջա​նառության 58.35 մլն. դրամի չա​փով: Արդ​յուն​քում, ստեղծ​վում են հար​կու​մից խու​սափելու իրական հնա​րա​​վո​րու​թյուններ,
գ) ավելացված արժեքի հարկով չհարկվող շեմի չափի որոշման համար հաշվի չի առն​​​վում ապրանքների կոմիսիոն վաճառքից ստացված հասույթը, ինչի արդ​յունքում նույն​պես ստեղծվում են հարկումից խուսափելու իրական հնարավորություններ:

1.2. Առկա խնդիրների առաջարկվող լուծումները. Նախագծերով առաջարկվում է`
ա) ավելացված արժեքի հարկի շեմի կիրառության իմաստով կիրառել «Հարկե​րի մա​սին» Հայաստանի Հանրապետության օրենքի 11.1-րդ հոդվածով սահմանված` փոխ​​կա​պակց​վածության դեպքերը, որոնք իրենց չափանիշներով ավելի խիստ են եւ հե​տեւա​բար, դրանց կիրառությունը էլ ավելի կսահմանափակի փոխկապակցված ան​ձանց` ավե​լաց​ված ար​​ժեքի հարկի չհարկվող շեմից օգտվելու հնարավորու​թյուն​նե​րը,
բ) սահ​մա​նել, որ ավելացված արժեքի հարկով չհարկվող շեմի կիրառությունը չի տա​րած​​վում այն առեւտրային կազմակերպության կամ անհատ ձեռնարկատիրոջ նկատ​​մամբ, որոնց մոտ հաշվետու տարվա որեւէ պահին «Ներմու​ծում ազատ շրջա​նա​​ռու​​թյան հա​մար» մաք​​սային ռեժիմով առեւտրային գործունեության (վաճառքի) նպա​​տակ​​նե​րով Հայաս​տանի Հան​րապետություն ներ​մուծված` օրենքով հաս​տատ​ված ցան​կում ընդգրկ​ված ապրանքների, որոն​ցից ավելացված արժեքի հարկը մաք​սա​յին մար​մինների կողմից չի հաշ​վարկ​վում եւ չի գանձ​վում, իրացման գործարքներից առաջացող հարկվող շրջա​նա​ռու​թյունը գե​​րա​զան​ցում է մեկ մլն. դրամը,
գ) սահ​մա​նել, որ ավելացված արժեքի հարկով չհարկվող շեմի չափի որոշման ժա​մա​​նակ հաշվի է առնվում նաեւ կազմակերպությունների եւ անհատ ձեռնար​կա​տե​րե​րի կող​​մից ապրանքների կոմիսիոն վաճառքից ստացված հասույթը,

դ) որպես փոխկապակցված անձինք դիտարկել ընդհանուր տնտեսական շա​հեր​ից ել​նե​լով համաձայնեցված գործունեություն իրականացնող իրավաբանական եւ (կամ) ֆիզի​կա​կան անձանց,
ե) «Հարկերի մասին» Հայաստանի Հանրապետության օրենքի 22.1-րդ հոդվածով սահ​​մանված` չափագրման արդյունքներն օգտագործելու վերաբերյալ դրույթները տա​րա​ծել ոչ միայն ավելացված արժեքի հարկ վճարող հա​մար​վող​ հարկ վճարողների (կամ դրան փո​խարինող հաստատագրված վճար վճարողների) վրա այլ բոլոր հարկ վճա​րող​նե​րի վրա ընդհանրապես:
2. Իրավական ակտի կիրառման դեպքում ակնկալվող արդյունքը. Նախագծերի ըն​դուն​​ման արդ​​յուն​քում ակնկալվում է նվա​զեցնել հարկումից խուսափելու հնարա​վորու​թյուն​​նե​րը:

Տեղեկանք
«Հարկերի մասին» Հայաստանի Հանրապետության օրենքում փոփոխություն եւ լրացումներ կատարելու մասին» եւ «Ավելացված արժեքի հարկի մասին» Հայաստանի Հանրապետության օրենքում փոփոխություն եւ լրացումներ կատարելու մասին» Հայաստանի Հանրապետության օրենքների նախագծերի փաթեթի ընդունման առնչությամբ այլ օրենքների ընդունման 

անհրաժեշտության վերաբերյալ

«Հարկերի մասին» Հայաստանի Հանրապետության օրենքում փոփոխություն եւ լրա​ցում​ներ կատարելու մասին» եւ «Ավելացված արժեքի հարկի մասին» Հայաստանի Հան​րա​պե​տու​թյան օրենքում փոփոխություն եւ լրացումներ կատարելու մասին» Հայաստանի Հանրա​պե​տու​թյան օրենքների նախագծերի փաթեթի ըն​դու​​ն​ման առն​չությամբ այլ օրենք​ների ըն​դունման ան​հրաժեշտություն չի առա​​ջա​​նում:

Տեղեկանք
«Հարկերի մասին» Հայաստանի Հանրապետության օրենքում փոփոխություն եւ լրացումներ կատարելու մասին» եւ «Ավելացված արժեքի հարկի մասին» Հայաստանի Հանրապետության օրենքում փոփոխություն եւ լրացումներ կատարելու մասին» Հայաստանի Հանրապետության օրենքների նախագծերի փաթեթի ընդունմամբ պետության եկամուտների նվազեցման կամ ծախսերի ավելացման մասին

«Հարկերի մասին» Հայաստանի Հանրապետության օրենքում փոփոխություն եւ լրա​ցում​ներ կատարելու մասին» եւ «Ավելացված արժեքի հարկի մասին» Հայաստանի Հանրապե​տու​թյան օրենքում փոփոխություն եւ լրացումներ կատարելու մասին» Հայաստանի Հանրապե​տու​թյան օրենքների նախագծերի փաթեթի ըն​դուն​​մամբ պե​տության եկա​մուտ​ների նվազեցում կամ ծախսերի ավելացում տեղի չի ունենա:






